
Llyngyr y rwmen a’r afu yng Nghymru 

Mae llyngyr y rwmen (Calicophoron daubneyi) a’r afu (Fasciola hepatica) yn barasitiaid sy’n 

destun pryder i’r diwydiant amaethyddol yn y DU. Maent yn effeithio ar ystod eang o 

rywogaethau, ond defaid a gwartheg yw’r prif organebau lletyo yn y DU. Mae’r ddwy rywogaeth 

llyngyr yn rhannu’r un cylch bywyd cyffredinol a’r un organeb letyo gyfryngol, sef malwen y 

llaid (Galba truncatula) (Jones ac eraill, 2015). Er yr adroddir yn bennaf am lyngyr y rwmen 

mewn mannau isdrofannol a throfannol, mae ei fynychder yn y DU wedi bod yn cynyddu yn 

ystod blynyddoedd diweddar (Huson, Oliver a Robinson, 2017).  Yn ôl y modelu, mae gaeafau 

gwlypach a chynhesach yn sgil y newid yn yr hinsawdd yn ffafriol i’r ddau barasit, ac mae 

hynny’n arwain at nifer fwy o achosion o heintio dros amser (Fox ac eraill, 2011; Caminade ac 

eraill, 2015). Mae’r ddau barasit yn effeithio’n negyddol ar iechyd a lles anifeiliaid, a cheir 

goblygiadau economaidd yn eu sgil.  

 Mae gan y ddau barasit gylch bywyd tebyg (Ffigur 1). Bydd anifeiliaid sydd wedi’u heintio yn 

ysgarthu wyau mewn ysgarthion, a byddant yn deor mewn dŵr. Yna, bydd y parasitiaid ifanc 

yn heigio mewn malwod y llaid, sy’n cyfranogi yn eu datblygiad. Ar ôl datblygu’n ddigonol, 

bydd llyngyr ifanc yn gadael yr organeb letyo ac yn heintio organebau lletyo terfynol (gwartheg 

neu ddefaid) trwy systio ar y llystyfiant y byddant yn ei bori. Ar ôl eu hamlyncu bydd, F. 

hepatica yn treiddio mur y perfedd ac yn mudo i ddwythellau’r bustl. Yn gyntaf, bydd C. 

daubneyi yn niweidio leinin y perfedd cyn mudo i’r rwmen.  

Fasciolosis yw enw’r clefyd a achosir gan F. hepatica. Bydd yn achosi symptomau gwahanol 

yn dibynnu ar gam yr haint. Pan gaiff llyngyr ifanc eu hamlyncu trwy fur y perfedd, y prif 

symptomau fydd dyspetia (ymchwyddo) ac asgites (hylif yn cronni yn yr abdomen). Yn ystod 

y cam mudo, daw’r rhain i’r amlwg fel symptomau cronig/is-acíwt yn cynnwys colli pwysau, 

Ffigur 1: Cylch oes F. hepatica 

cyflwr corfforol yn gwaethygu, cnu ag ansawdd gwael, syrthni, gên botel neu symptomau acíwt 

megis pori llai a marwolaethau disymwth (Mitchell, 2002). Wrth i’r llyngyr aeddfedu a 

chyrraedd cyffiniau’r afu, bydd y symptomau ar y cyfan yn ymwneud ag imiwnedd a llid, er 

enghraifft, twymyn, hepatomelagedd, chwydd yn y ddeueg ac anaemia (Behm a Sangster, 

1999). Yn wahanol i ddefaid, mae ar wartheg angen lefelau haint cronig llawer uwch, a 

byddant yn amlygu symptomau clinigol megis cynhyrchu llai o laeth, diffyg ffrwythlondeb, colli 

llawer iawn o bwysau, bwrw lloi gwan a dolur rhydd cronig (Howell ac eraill, 2015).  

Paramffistomosis yw enw’r clefyd sy’n gysylltiedig â haint C. daubneyi. Awgrymwyd ei fod yn 

un o brif achosion marwolaethau da byw, yn achosi symptomau megis syrthni, ysgothi difrifol, 

oedema isfandiblaidd a dadhydradu yn ystod y cam pan fydd y parasit ifanc yn treiddio trwy 

fwcosa’r dwodenwn (Tilling, 2013).  

Yn achos y ddau haint, y prif ddull gwneud diagnosis yw nifer yr wyau mewn carthion (FEC) 

mewn samplau o garthion criwiau o dda byw.  Ar waethaf ei effeithlonrwydd, gall arwain at 

drin diadelloedd neu fuchesi cyfan er main dim ond nifer fechan o anifeiliaid fydd efallai â 

beichiau llyngyr sylweddol (Radfar, Nourollahi-Fard a Mohammadyari, 2015). Oherwydd y 

defnydd o’r un dull gwneud diagnosis yn achos y ddwy rywogaeth llyngyr, gall diagnosio 

gwallus a thriniaethau amhriodol ddigwydd, yn sgil y ffaith fod wyau llyngyr y rwmen ac wyau 

llyngyr yr afu yn edrych yn debyg (Gordon ac eraill, 2013). Gall dulliau trin ar ffermydd gynnwys 

cyfuniad o gynhyrchion rhag llyngyr a nematodau. Rhoddir y rhain yn aml ar adegau allweddol 

yn ystod y flwyddyn, a gall hyn arwain at ddatblygu ymwrthedd ymhlith y microbau nas targedir 

a dylanwadau negyddol ar boblogaethau and negative ‘refugia’ (Hodgkinson ac eraill, 2019). 

Mae arferion o’r fath yn y DU wedi arwain at sefydlu grwpiau cynghori sy’n cael eu harwain 

gan y diwydiant megis SCOPS (‘Sustainable Control of Parasites in Sheep’). Mae SCOPS yn 

annog defnydd seiliedig ar wybodaeth ac wedi’i dargedu o driniaethau gwrthlyngyrol ar ôl cael 

cadarnhad trwy gynnal diagnosis (SCOPS, 2020). 

Mae llyngyr y rwmen a’r afu yn effeithio ar amaethyddiaeth oherwydd eu heffeithiau ar les 

anifeiliaid a’u hoblygiadau economaidd ar gyfer ffermwyr a’r diwydiant. Mae triniaethau torfol 

rhag F. hepatica gyda thriniaethau rhag nematodau gastroberfeddol yn ddrud a gallant achosi 

anawsterau o ran ymwrthedd. Bob blwyddyn, bydd llyngyr yr afu yn achos costau gwerth £23 

miliwn i ddiwydiant gwartheg y DU a chostau sy’n amrywio o £3 i £5 am bob dafad sy’n cael 

ei heintio (NADIS, 2016a, 2016b).   

Ceir diddordeb cynyddol mewn ymdrechion i weithredu strategaethau rheoli wedi’u targedu ar 

sail dulliau diagnosio unigol a throthwyon diffiniedig (Charlier ac eraill, 2014; Calvete ac eraill, 

2020). Mae lefelau uchel o fynychder yn amlwg ledled y DU, a cheir tystiolaeth hefyd o 

batrymau risg o heintio yn gwaethygu, felly mae’n bwysicach nag erioed sicrhau y sefydlir 

strategaethau diagnosio a rheoli newydd i fynd i’r afael â hyn. 

Mae datblygiadau o ran y gallu i sgrinio amgylcheddau gan ddefnyddio DNA amgylcheddol 

(eDNA) yn cynnig cyfle unigryw i fapio risg yr haint hyd at lefelau caeau penodol mewn 

amgylcheddau ffermydd.  Bydd profi gan ddefnyddio eDNA yn nodi llecynnau sy’n bositif neu’n 

negyddol o ran y risg o falwod/parasitiaid a gellir defnyddio hynny i feintioli lefel risgiau haint 

yn y dyfodol.  Gall y gallu i fapio risgiau hyd at lefel caeau unigol alluogi ffermwyr i weithredu 

strategaethau seiliedig ar wybodaeth yn fanwl gywir er mwyn lleihau’r rhyngweithio rhwng da 

byw a malwod/parasitiaid, ac felly, lleihau cyfraddau trosglwyddo. 

Disgrifiad o’r Prosiect 

Roedd y prosiect hwn yn gydweithrediadau rhwng grŵp o ffermwyr o ardal Ceredigion, IBERS 

(Prifysgol Aberystwyth) a Milfeddygon Ystwyth yn Aberystwyth. Ariannwyd y prosiect gan 

Raglen Arloesedd Ewrop a chynhaliwyd y prosiect rhwng Hydref 2020 a Mehefin 2022.  

Nodau’r prosiect 
Nod y prosiect oedd archwilio’r defnydd o fapiau risgiau haint ar lefel caeau ynghylch llyngyr 

yr afu a llyngyr y rwmen ar sail canfod gan ddefnyddio eDNA i helpu i reoli eu mynychder ar 

ffermydd. Byddai mapiau o’r fath yn cael eu datblygu i lywio penderfyniadau ffermwyr ynghylch 

rheoli mannau ble ceir perygl o haint a da byw. Yn y pen draw, mae’r defnydd o fapiau ar 

lefelau caeau yn caniatáu i ffermwyr wneud penderfyniadau ar sail gwybodaeth ynghylch 

rheoli da byw, ar y cyd â’u milfeddygon, er mwyn helpu i reoli llyngyr a lleihau’r ddibyniaeth ar 

driniaethau rheoli llyngyr. 

Cynllun prosiect 
Lluniwyd y prosiect gan Rhys Jones. IBERS, a Philip Thomas, Milfeddygon Ystwyth, a 

hwyluswyd y prosiect gan Emma Jones, ADAS. 

Cynhaliwyd y prosiect rhwng Hydref 2020 a Mehefin 2022, a chafwyd dau gyfnod o samplu 

da byw ac amgylcheddau, rhwng Hydref 2020 a Gwanwyn 2021, a rhwng Hydref 2021 a 

Gwanwyn 2022. Fe wnaeth y ddau gyfnod samplu alluogi’r ffermwyr yn y grŵp i gyfranogi yn 

y profi a chael trafodaethau ag IBERS a Milfeddygon Ystwyth er mwyn addasu eu harferion 

rheoli pan oedd hynny’n ofynnol.  

Defnyddiwyd dulliau profi da byw megis archwiliadau post mortem, proffiliau metabolaidd a 

nifer y wyau mewn carthion i amlygu unrhyw feichiau llyngyr ymhlith da byw'r ffermydd a oedd 

yn cyfranogi. 

Fel yr eglurwyd eisoes, nod y prosiect oedd darparu mapiau risgiau haint ar sail canfod eDNA 

mewn samplau o ddŵr a gasglwyd ledled y ffermydd er mwyn nodi mannau ble’r oedd 

posibilrwydd o haint llyngyr.  Pennwyd y mannau hyn trwy gyfuno gwybodaeth Prifysgol 

Aberystwyth am gynefinoedd sy’n ffafriol i falwod y llaith a gwybodaeth y ffermwyr am eu 

ffermydd eu hunain. Yna, cafodd y samplau dŵr o’r mannau penodedig eu dadansoddi i nodi 

mynychder llyngyr a’r math o lyngyr ar y fferm.  

Ar sail canlyniadau dadansoddi’r samplau dŵr, lluniwyd mapiau ar lefel caeau ar gyfer pob 

fferm yn dwyn sylw at y mannau ble ceid perygl o haint gan ddefnyddio’r wybodaeth a 

gasglwyd. 

Roedd y ffermwyr a gyfranogodd yn y prosiect yn ymwneud â blaengareddau eraill Cyswllt 

Ffermio.   

Fe wnaeth y cyfranogwyr ledaenu negeseuon o’r prosiect ymhlith eu rhwydweithiau trwy 

gyfrwng sawl dull, gan gynnwys: 

• mentrau eraill Cyswllt Ffermio (CFf) a allai gysylltu â’r prosiect hwn, e.e. grwpiau trafod 

ynghylch defaid ac ymweliadau astudio. 

• trafod â chynlluniau eraill CFf ac FC and EIP-AGRI. 

Yn ystod y prosiect, lluniodd y grŵp ddalenni ffeithiau, erthyglau ac astudiaethau achos ar y 

cyd â Chyswllt Ffermio, er mwyn rhannu canfyddiadau’r prosiect â’r diwydiant ehangach. Ar 

adegau priodol, rhoddwyd diweddariadau a gwybodaeth am y prosiect at ddibenion 

gweithgarwch yn y wasg i Fenter a Busnes, Llywodraeth Cymru a rhwydwaith EIP-AGRI.  

Methodoleg  

Roedd y ffermwyr a gyfranogodd yn y prosiect oll yn gleientiaid i Filfeddygon Ystwyth y nodwyd 

bod ganddynt anawsterau o ran baich llyngyr ar eu ffermydd.  Cyflawnwyd y camau canlynol 

yn 2021 a 2022.  

Cam 1: Nodi baich llyngyr ar y fferm 
I bennu’r mannau posibl ble gallai da byw gael eu heintio gan lyngyr ar bob fferm, defnyddiwyd 

gwybodaeth am gynefinoedd sy’n addas i falwod y llaid (a elwir yn gynefin allweddol) a 

gwybodaeth y ffermwyr am y tir. Fe wnaeth yr allwedd, a ddatblygwyd gan Brifysgol 

Aberystwyth, werthuso addasrwydd llecynnau i’w cynefino gan falwod y llaid ar sail y math o 

bridd, y lleithder, y cysgod a’r hanes pori.  

Cynhaliwyd profion i ganfod nifer yr wyau mewn carthion (FEC) grwpiau sampl o wartheg 

a/neu ddefaid a phrofion ELISA coproantigen (cELISA) er mwyn nodi’r math o lyngyr a’u 

mynychder, ar y fferm. Profion FEC yw’r prawf diagnostig sy’n cael ei ddefnyddio fwyaf 

oherwydd maent yn hawdd eu cynnal ac yn rhad. Fodd bynnag, gall ganfod presenoldeb 

parasitiaid yn eu llawn dwf sy’n o leiaf 10-12 wythnos oed yn unig. Mae profion cELISA yn 

canfod antigenau a gaiff eu secretu gan barasitiaid yng ngharthion yr anifeiliaid, sy’n golygu y 

gellir canfod plâu o lyngyr yn gynt.  Cynhaliwyd archwiliadau post mortem hefyd pan wnaeth 

gwartheg a defaid farw’n ddisymwth ar ffermydd.  

Lluniwyd proffiliau metabolaidd o’r grwpiau a samplwyd pan oedd hynny’n briodol i nodi a oedd 

unrhyw faich clefyd llidiog isorweddol neu ddiffygion o ran elfennau hybrin penodol.  

Defnyddiwyd dull yn defnyddio DNA amgylcheddol i bennu presenoldeb yr organeb sy’n 

gyfrwng i drosglwyddo’r haint, sef malwoden y llaid, yn y mannau a ddetholwyd. Mae eDNA 

wedi cael ei ddefnyddio’n flaenorol i gadarnhau presenoldeb organebau sy’n gyfryngau i 

drosglwyddo heintiau mewn amgylcheddau penodol. Cafwyd llwyddiant i ddechrau wrth 

ddefnyddio eDNA i nodi bacteria amaethyddol sy’n achosi clefydau ymhlith cnydau a da byw. 

Defnyddiwyd technegau dadansoddi seiliedig ar DNA amgylcheddol ac a phrofion adwaith 

cadwynol polymerasau ansoddol (qPCR) i fapio mynychder malwod/malwod wedi’u heintio â 

llyngyr yn y safleoedd.   

Cam 2: Samplu a dadansoddi eDNA 
I osgoi’r posibilrwydd o halogi DNA, diheintiwyd yr offer trwy ei socian dros nos mewn cannydd 

7.5%. Defnyddiwyd menig untro i gasglu pob sampl ar wahân.  

I samplu’r DNA, cymerwyd 500ml o ddŵr o’r safleoedd penodedig (cyrsiau dŵr a mannau 

gwlyb wedi’u sathru ar borfeydd neu byllau dŵr). Cymerwyd 11 sampl o bob fferm ar 

gyfartaledd. Yna, hidlwyd y sampl trwy hidlyddion microffibr gwydr 2.7 micron. Fe wnaeth 

mandyllau yn yr hidlyddion hyn ddal yr eDNA gan ganiatáu i ronynnau bychan o brif fynd 

trwyddynt, gan atal blocio’r hidlyddion.   

Storiwyd y samplau ar rew a’u cludo yn ôl i’r labordai yn Aberystwyth o fewn diwrnod i sicrhau 

na fyddai’r DNA yn dirywio ar ôl ei gasglu. Storiwyd y samplau ar dymheredd o -80*C nes 

iddynt gael eu prosesu. Echdynnwyd DNA o’r hidlyddion yn IBERS gan ddefnyddio offer 

echdynnu PowerSoil cwmni Qiagen.  

Cam 3: Dadansoddiadau qPCR a’r Fethodoleg Mapio 
Mwyhawyd yr echdynion DNA gan ddefnyddio qPCR (quantabio Q) i nodi eDNA malwod y 

llaid. Fe wnaeth dadansoddiadau PCR ansoddol bennu a oedd malwod y llaid yn bodoli mewn 

cynefin penodol a pha un ai a oedd tystiolaeth o drosglwyddo haint llyngyr yr afu.  

 Ar sail canlyniadau’r technegau hyn, rhoddwyd mapiau cynefinoedd i’r ffermwyr yn dangos y 

mannau ble cymerwyd samplau i gael eDNA ar eu ffermydd. Dangosai’r mapiau risgiau llyngyr 

ar lefel benodol i gaeau ac fe wnaeth hynny lywio penderfyniadau’r ffermwyr ynghylch rheoli 

llyngyr ar y fferm. Gwelir enghraifft o’r math o fap a ddarparwyd isod:  

 

Ffigur 4: Enghraifft o fapiau yn deillio o’r profion eDNA 

 

Cam 4: Cynnig cyngor a chymorth i leihau’r baich llyngyr 
Ar sail y wybodaeth a gasglwyd ar bob fferm, cafodd ffermwyr eu cynghori gan eu milfeddyg 

a gan IBERS am ddulliau i ddatblygu atebion cynaliadwy a chost effeithiol i leihau baich llyngyr 

yr afu. Cafodd cyngor ac awgrymiadau ynghylch triniaethau eu teilwra ar lefel ffermydd unigol, 

oherwydd roedd y strategaeth briodol i bob fferm yn wahanol.  

Roedd y strategaethau rheoli a argymhellwyd i’r ffermwyr yn dibynnu ar y mannau peryglus, 

yn ogystal â dichonoldeb y strategaethau ar bob fferm. Roedd rhai strategaethau tymor hwy 

oddi allan i gwmpas y prosiect hwn.  

Er mwyn casglu gwybodaeth ehangach am strategaethau i fynd i’r afael â llyngyr a 

thueddiadau o ran haint llyngyr, fe wnaeth Philip Skuce o Moredun Research a Jonathan King 

o Ganolfan Gwasanaethau Milfeddygol Cymru (WVSC) roi cyflwyniadau i’r grŵp o ffermwyr 

ym Mehefin 2022. 

 

 

  

Mapiau 2021 

Canlyniadau  

Oherwydd y gwahaniaethau o ran profion a’r llinell amser rhwng y ffermydd, cafodd 

canlyniadau o bob fferm eu trin a’u trafod ar wahân.  

Fferm A:  

Mannau heintus posibl a nodwyd ar y fferm yn 2021 
 Cafodd mannau heintus posibl ar y fferm eu nodi gan ddefnyddio gwybodaeth am y tir a thrwy 

chwilio am lecynnau cynefinoedd addas i falwod (tir gwlyb agored neu laid moel). Ceir lluniau 

o’r mannau a samplwyd isod (Ffigur 3). Ledled y fferm, roedd caeau yn cynnwys nifer o 

nentydd a/neu ffosydd a mannau gwlyb a mwdlyd a oedd yn gynefinoedd delfrydol i falwod y 

llaid. Nodwyd y gallai mannau peryglus ehangu pe bai’r caeau yn wlypach yn yr hydref.  

 

Mapio eDNA 2021 a 2022 
  Yn unol â’r canlyniadau a gafwyd yn sgil y samplu, lluniwyd map o’r mannau peryglus bob 

blwyddyn (Ffigur 4). Roedd y map a grëwyd ar gyfer y samplu yn 2021 yn dynodi bod rhai o’r 

mannau a samplwyd yn bositif o ran presenoldeb malwod y llaid. Roedd y map a grëwyd at 

ddibenion samplu yn 2022 yn rhoi sylw i leoliad arall ar y fferm a gwelid bod y prif fannau 

peryglus wedi’u lleoli ar hyd terfynau’r caeau. 

Ffigur 5: Enghreifftiau o fannau peryglus yn Fferm A 

Canlyniadau profion da byw 2021 
Yn 2021, cynhaliwyd un prawf i ganfod nifer yr wyau mewn carthion gan ddefnyddio sampl 

cyfun mawr o garthion gwartheg.  Gellir gweld y canlyniadau yn nhabl 1 isod. Ni chanfuwyd 

unrhyw wyau llyngyr yr afu ar y pryd ac roedd y baich parasitiaid yn isel. 

Tabl 1: Canlyniadau profion Hydref 2021, Fferm A 

Canlyniadau profion nifer yr wyau mewn carthion / Copro-antigen - Hydref 2021 

Wyau math llyngyr 
y ceffylau 

Wyau Nematodirus 
battus (fesul gram) 

Oocystau 
llysdrogod (fesul 

gram) 
Wyau llyngyr yr afu 

Heb eu gweld Heb eu gweld 200 Heb eu canfod 

 

Argymhellion 2021 
Nid oedd rhoi ffensys o amgylch mannau peryglus yn ateb addas i Fferm A oherwydd roedd 

y cynefinoedd yn bresennol ledled y caeau a samplwyd. Fodd bynnag, awgrymwyd y gellid 

ffensio i atal mynediad at nentydd a ffosydd i atal rhywfaint o’r cysylltu rhwng malwod a da 

byw, wedi’u hariannu â nawdd grantiau amaeth-amgylcheddol.  Roedd draeniad diffygiol yng 

nghae dau yn creu rhywfaint o gynefinoedd i falwod. Felly, byddai trwsio’r draeniau yn cyfyngu 

ar gynefinoedd malwod yn y mannau hynny.  Fodd bynnag, ystyrid y byddai hyn yn gostus.   

Un argymhelliad arall oedd profi anifeiliaid yn rheolaidd i ganfod a fydd anifeiliaid yn ysgarthu 

wyau llyngyr ar y tir hwn. Roedd nodi tir glan am gyfnod sylweddol dros y gaeaf a phrofi a thrin 

anifeiliaid yn briodol cyn eu symud i’r tir hwnnw yn strategaeth argymelledig i leihau halogi ag 

wyau llyngyr. 

Canlyniadau profion da byw 2022 
Yn 2022, cynhaliwyd rhagor o brofion ar y da byw. Gwelir y canlyniadau yn Nhabl 2. Yn Ionawr, 

trwy gynnal prawf FEC, canfuwyd wyau llyngyr y rwmen yng ngharthion mamogiaid, ond ni 

Coch: positif 

ar gyfer 

malwod y 

llaid (eDNA) 

 

Melyn: Heb 

eu harolygu 

yn ystod yr 

ymweliad 

Gwyrdd: 

Negyddol ar 

gyfer eDNA 

malwod y 

llaid (ond nid 

yw hynny’n 

golygu na 

cheir malwod 

yno). 
Mapiau 2022 Mapiau 2021 

Ffigur 6: Map o’r mannau peryglus yn Fferm A 

chanfuwyd unrhyw wyau yng ngharthion blwyddiaid a mamogiaid hŷn. Ymddengys fod y baich 

parasitiaid cyffredinol yn uwch yn 2022 nag yn 2021. 

Cynhaliwyd profion proffiliau metabolaidd yn Chwefror 2022 ar chwe mamog, a chanfuwyd 

fod y cydbwysedd egni, statws protein a statws mwynau oll yn dderbyniol. Yn Chwefror 2022, 

ar ôl cynnal profion FEC ar garthion mamogiaid, ni chanfuwyd unrhyw wyau llyngyr yr afu 

mewn carthion ac ni chanfuwyd unrhyw wyau llyngyr y rwmen. Aethpwyd ag un famog i gael 

dadansoddiad post mortem yn Chwefror 2022, ond nid llyngyr yr afu neu’r rwmen a achosodd 

ei marwolaeth.  

Tabl 2: Canlyniadau profion 2022, Fferm A 

Nifer yr wyau mewn carthion – Ionawr 2022 

 
Wyau math 
Trichostrongyle 
(fesul gram) 

Wyau 
Nematodirus 
battus (fesul 
gram) 

Oocystau 
llysdrogod 
(fesul gram) 

Wyau 
llyngyr yr 
afu  

Wyau llyngyr y 
rwmen 

Blwyddiaid 200 150 1850 
Heb eu 
canfod 

Heb eu canfod 

Mamogiaid 500 <50 200 
Heb eu 
canfod 

Canfuwyd 

Mamogiaid 
hŷn 

850 <50 100 
Heb eu 
canfod 

Heb eu canfod 

 

Proffil metabolaidd – Chwefror 2022 

Cydbwysedd egni Statws protein Statws Mwynau 

Iawn Iawn Iawn 
 

Canfod wyau llyngyr – Chwefror 2022 

Wyau llyngyr y rwmen Wyau llyngyr yr afu 

Heb eu canfod Heb eu canfod 
 

Dadansoddiad post  mortem 

Dim clefyd gastroberfeddol yn deillio o lyngyr 

Strategaethau penodol i’r fferm 
Ceir argymhellion cyffredinol ynghylch cadw da byw dan do, eu profi, eu trin, a lleihau 

cynefinoedd malwod y llaid yn Atodiad 1. Ers dechrau’r prosiect, fe wnaeth y fferm roi’r gorau 

i brynu gwartheg, gan ddiddymu un o ffynonellau halogi â llyngyr trwy leihau peryglon yn sgil 

prynu da byw wedi’u heintio â llyngyr. 

Fferm B:  

Mannau heintus posibl a nodwyd ar y fferm yn 2021 
 Cafodd mannau heintus posibl ar y fferm eu nodi gan ddefnyddio gwybodaeth y ffermwr am 

y tir a thrwy chwilio am lecynnau cynefinoedd addas i falwod (tir gwlyb agored neu laid moel). 

Ceir lluniau o’r mannau a samplwyd isod (Ffigur 5). Canfuwyd llawer o fannau gwlyb a mwdlyd 

yn y caeau.  

 

Mapio eDNA 2021 
 

Ar sail y mannau a samplwyd o amgylch y fferm, lluniwyd map yn dangos y mannau peryglus. 

Yn ôl y map, mae’n ymddangos mai’r ffosydd mewn rhai o’r caeau yw’r prif fannau peryglus 

ar y fferm.   Yn anffodus, ni ellid samplu rhai caeau oherwydd diffyg dŵr, ond ystyrid eu bod 

yn fannau peryglus oherwydd natur gorsiog y tir yn y fferm drwyddi draw. Ni chynhaliwyd 

unrhyw brofion eDNA yn 2022 oherwydd roedd y llecyn o dir a samplwyd yn 2021 wedi cael 

ei werthu. 

Ffigur 7: Enghreifftiau o fannau peryglus yn B 

Coch: positif ar gyfer 

malwod y llaid (eDNA) 

 

 

Melyn: heb eu hadolygu yn 

ystod yr ymweliad 

 

Gwyrdd: Negyddol ar gyfer 

eDNA malwod y llaid (ond 

nid yw hynny’n golygu nad 

oes unrhyw falwod yno) 

Ffigur 6: Map o fannau peryglus Fferm B 

Mapiau 2021 

Canlyniadau profion da byw 2021 
Yn 2021, cynhaliwyd prawf FEC i ganfod unrhyw wyau llyngyr yr afu neu’r rwmen mewn 

carthion gwartheg. Roedd canlyniad y prawf yn bositif o ran wyau llyngyr y rwmen ond yn 

negyddol yn achos wyau llyngyr yr afu.  

Tabl 3: Canlyniadau profion Hydref 2021, Fferm B 

Canfod wyau llyngyr - 2021 

Wyau llyngyr y rwmen Wyau llyngyr yr afu 

Canfuwyd Heb eu canfod 

 

Argymhellion 2021 
Yn achos y fferm hon, ni chynigiwyd unrhyw argymhellion ar ôl samplu eDNA.  

Canlyniadau profion da byw 2022 
Yn Chwefror 2022, lluniwyd proffil metabolaidd o’r mamogiaid cyfoen. Dangosai’r proffil fod 

gan rai o’r mamogiaid ddiffyg cydbwysedd egni tymor hir, a allai andwyo eu hiechyd a’u gallu 

i gynhyrchu. Canfuwyd fod statws protein a statws mwynau yn dda. 

Cynhaliwyd prawf FEC yn Chwefror 2022 yn achos criwiau amrywiol o ddefaid a gwartheg. 

Fel yn achos y flwyddyn flaenorol, canfuwyd wyau llyngyr yr afu yng ngharthion gwartheg a 

defaid. Blwyddiaid (defaid) a gedwid dan do oedd yr unig rai na chafodd ganlyniad positif yn 

dilyn prawf i ganfod llyngyr, ond nid oedd hynny’n golygu nad oeddent yn cario llyngyr heb fod 

yn eu llawn dwf hefyd. Gwelir y canlyniadau yn Nhabl 4.  

Tabl 4: Canlyniadau profion 2022, Fferm B 

Proffil metabolaidd – Chwefror 2022 

Cydbwysedd egni Statws protein Statws Mwynau 

Cydbwysedd tymor hir 
gwael 

Iawn Iawn 

 

Canfod wyau llyngyr – Chwefror 2022 

 Wyau llyngyr y rwmen Wyau llyngyr yr afu 

Gwartheg ifanc a gedwid dan 
do 

Canfuwyd 
Heb eu canfod 

Gwartheg yn eu llawn dwf a 
gedwid dan do 

Canfuwyd Heb eu canfod 

Mamogiaid a gedwid dan do 
(llociau tripledi) 

Canfuwyd Heb eu canfod 

Mamogiaid a gedwid dan do 
(defaid tenau yn magu un 

oen neu efeilliaid) 

Canfuwyd Heb eu canfod 

Mamogiaid a gedwid dan do Canfuwyd Heb eu canfod 

Blwyddiaid a gedwid dan do Heb eu canfod Heb eu canfod 

 

Strategaethau penodol i’r fferm 
Ceir argymhellion cyffredinol ynghylch cadw da byw dan do, eu profi, eu trin, a lleihau 

cynefinoedd malwod y llaid yn Atodiad 1. 

Ers dechrau’r prosiect, mae un ffynhonnell posibl o lyngyr wedi cael ei ddiddymu oherwydd 

mae busnes y fferm wedi gwerthu un darn o dir peryglus iawn. 

Fferm C:  

Mannau heintus posibl a nodwyd ar y fferm yn 2021 
 Cafodd mannau heintus posibl ar y fferm eu nodi gan ddefnyddio gwybodaeth y ffermwr am 

y tir a thrwy chwilio am lecynnau cynefinoedd addas i falwod. Ceir lluniau o’r mannau a 

samplwyd isod (Ffigur 7). Canfuwyd mannau corsiog a llawer o ffosydd ledled y fferm. Roedd 

ffens wedi’i gosod wrth ffos yn flaenorol i gyfyngu ar fynediad da byw ati. 

 Mapio eDNA 2021 a 2022 
Ar sail y mannau a samplwyd o amgylch y fferm, lluniwyd map o’r mannau peryglus (Ffigur 8). 

Yn ôl map 2021, ystyrir bod y fferm gyfan yn llecyn peryglus. Mae hyn oherwydd natur y tir 

 
 
 

 gwlyb a chorsiog o amgylch y fferm, ac felly, roedd yn amhosibl pennu mannau peryglus 

penodol. Yn ôl map 2022, roedd darn arall o dir, nas profwyd yn 2021, yn llecyn peryglus 

hefyd.  

Canlyniadau profion da byw 2021 
Yn 2021, cynhaliwyd prawf FEC ar garthion criw o ddefaid a chynhaliwyd dadansoddiad post 

mortem (ar oen). Canfuwyd llyngyr y rwmen a’r iau yn y ddiadell. Casglodd y dadansoddiad 

post mortem mai niwmonia acíwt oedd wedi lladd yr oen. Ar waethaf y baich parasitiaid 

sylweddol, ni chanfuwyd cysylltiad â llyngyr y rwmen na llyngyr yr afu. 

Tabl 1: Canlyniadau profion 2021, Fferm C 

Canfod wyau llyngyr – Mai 2021 

Wyau llyngyr y rwmen Wyau llyngyr yr afu 

Canfuwyd Canfuwyd 
 

Dadansoddiad post mortem - Hydref 2021 

Dadansoddiad post mortem ar oen. Casglwyd mai niwmonia acíwt a oedd wedi llad yr oen. Fe 
wnaeth y profion gadarnhau presenoldeb Mycoplasma Ovipneumoniae. Roedd gan yr oen faich 

parasitiaid sylweddol ac roedd nifer sylweddol o wyau yn y carthion.  

 

Argymhellion 2021 
Cynigiwyd argymhellion i’r ffermwr ar sail canlyniadau’r profion a’r mapiau eDNA. Yn achos y 

fferm hon, roedd ffensio, draenio neu bori cylchdro yn amhosibl. Argymhellwyd y dylid profi a 

thrin anifeiliaid cyn i dda byw gyrraedd ar y fferm i leihau ysgarthu wyau ar ddechrau’r haf.  

Ffigur 7: Enghreifftiau o fannau peryglus yn Fferm C 

Mapiau 2022 

Canlyniadau profion da byw 2022 
Yn Chwefror 2022, cynhaliwyd dadansoddiad o’r proffil metabolaidd ar griwiau o fuchod sugno 

a mamogiaid. Roedd cydbwysedd egni a statws protein y buchod sugno yn dda. Fodd bynnag, 

roedd eu lefelau magnesiwm yn isel. Roedd gan famogiaid a oedd yn magu un oen neu 

efeilliaid gydbwysedd egni a statws mwynau gweddol. Fodd bynnag, roedd statws protein y 

ddau griw yn isel. Efallai fod hyn yn amlygu presenoldeb baich clefyd tymor hir ymhlith y 

ddiadell. Gwelir y canlyniadau yn Nhabl 6. 

Tabl 6: Canlyniadau profion 2022, Fferm C 

Proffil metabolaidd – Chwefror 2022 – Buchod sugno 

Cydbwysedd egni Statws protein Statws Mwynau 

Iawn Iawn Lefel isel o Fagnesiwm 
 

 Proffil metabolaidd - Chwefror 202- Mamogiaid 

 Cydbwysedd egni Statws protein Statws Mwynau 

Mamogiaid ym 
magu un oen 

Iawn Isel Iawn 

Mamogiaid yn 
magu gefeilliaid 

Angen sylw yn nes at 
adeg ŵyna 

Isel Iawn 

 

Canfod wyau llyngyr – Chwefror 2022 

 Wyau llyngyr y rwmen Wyau llyngyr yr afu 

Buchod sugno Canfuwyd Canfuwyd 

Mamogiaid Heb eu canfod Heb eu canfod 
 

Strategaethau penodol i’r fferm 
Ceir argymhellion cyffredinol ynghylch cadw da byw dan do, eu profi, eu trin, a lleihau 

cynefinoedd malwod y llaid yn Atodiad 1. 

Yn ôl y canlyniadau, canfuwyd DNA malwod y llaid yn y ddwy lain o dir a brofwyd. Canfuwyd 

llyngyr yr afu a llyngyr y rwmen yng ngharthion y gwartheg. Mae’r darn cyntaf o dir a samplwyd 

yn rhan o gyforfawnog fawr, felly bydd yn wlyb bob amser. Argymhellwyd y dylid monitro 

gwartheg sy’n pori yno i ganfod llyngyr acíwt yn ystod blynyddoedd gwlyb.   

Argymhellwyd hefyd y dylid brechu cyn troi allan gan ddefnyddio brechlyn clostridiaidd, i 

leihau’r risg o ddal y clefyd du, ac y dylid gwirio dri mis yn ddiweddarach i weld a oes wyau 

mewn carthion.   

Casglwyd nad yw gweddill yr ail lain o dir mor debygol o fod â mannau â llyngyr, ond nodwyd 

mannau peryglus wrth fapio’r eDNA yn 2022. Mewn rhai caeau, gallai’r risg llyngyr fod yn fwy 

peryglus yn ystod tymhorau sych oherwydd bydd yr anifeiliaid yn tueddu i bori’r llecynnau 

gwlypach, e.e. ble mae draeniau’r caeau wedi torri neu wedi blocio. 

 

Fferm D:  

Mannau heintus posibl a nodwyd ar y fferm yn 2021 
 Cafodd mannau heintus posibl ar y fferm eu nodi gan ddefnyddio gwybodaeth y ffermwr am 

y tir a thrwy chwilio am lecynnau cynefinoedd addas i falwod. Ceir lluniau o’r mannau a 

samplwyd isod (Ffigur 9). Samplwyd nifer o nentydd a mannau coediog ledled y fferm. 

Gwyddys fod caeau 7 ac 9 yn gysylltiedig ag achosion hanesyddol o lyngyr yr afu, ac felly, 

cânt eu defnyddio erbyn hyn i bori gwartheg a chynhyrchu silwair yn unig.  

Mapio eDNA 2021 a 2022 
 Yn ôl map 2021, roedd y prif fannau peryglus yng nghaeau 6, 7 ac 8 yn bennaf. Canfuwyd 

mannau positif yng nghaeau 1 a 2. Fodd bynnag, ni chanfuwyd unrhyw eDNA malwod y llaid 

yng nghaeau 3, 4 a 5. Roedd y samplu a wnaed yn 2022 yn rhoi sylw i’r prif fannau peryglus 

a nodwyd y flwyddyn flaenorol, fel y gwelir yn yr ail fap isod. Mae’r cylch coch sydd wedi’i 

amlygu ar yr ail fap yn dangos fod llecyn positif wedi’i amlygu yn y caeau islaw ffordd yr A487. 

 

Canlyniadau profion da byw 2020 
Yn Nhachwedd 2020, cynhaliwyd profion FEC a chadarnhawyd fod llyngyr yr afu yn bresennol 

yn y ddiadell. Cynhaliwyd prawf ELISA Coproantigen hefyd i ymchwilio yn fanylach ynghylch 

Ffigur 8: Enghreifftiau o fannau peryglus yn Fferm D 

 

 

Coch: positif ar 

gyfer malwod y 

llaid (eDNA) 

 

Melyn: Heb eu 

harolygu yn ystod 

yr ymweliad 

Gwyrdd: 

Negyddol ar gyfer 

eDNA malwod y 

llaid (ond nid yw 

hynny’n golygu 

na cheir malwod 

yno). 

Glas: Heb eu 

samplu yn ystod 

yr ymweliad 

oherwydd prinder 

dŵr, ond ystyrir 

eu bod yn fannau 

peryglus iawn. 

Ffigur 9: Map o fannau peryglus Fferm D 

Maps 2021 

presenoldeb llyngyr yr afu. Mae’r prawf ELISA Coproantigen yn caniatáu i blâu llyngyr gael eu 

canfod yn gynt.  Fodd bynnag, roedd canlyniad y prawf ELISA yn negyddol yn yr achos hwn.  

Tabl 7: Canlyniadau profion 2021, Fferm D 

Canfod wyau llyngyr - Tachwedd 2020 

Wyau llyngyr y rwmen Wyau llyngyr yr afu 

Canfuwyd (2 o bob 6 anifail) Heb eu canfod 
 

ELISA Coproantigen – prawf li ganfod llyngyr yr afu – Tachwedd 2020 

Er mwyn cadarnhau canlyniad negyddol prawf canfod wyau.  Negyddol.  

 

Argymhellion 
Fel yn achos ffermydd eraill yn y grŵp, nid oedd ffensio cynefinoedd ledled y fferm yn 

strategaeth ymarferol. Anogwyd y ffermwr i barhau â’r mesurau yr oedd eisoes yn eu 

defnyddio i leihau halogi, megis pori cylchdro a phrofi a thrin anifeiliaid. Argymhellwyd hefyd 

y dylid ystyried gwella draeniad cae 1, oedd yn ymddangos yn fesur ymarferol.  

 

Canlyniadau profion da byw 2021 
Yn ystod y flwyddyn ddilynol, ym Mehefin 2021, cynhaliwyd prawf FEC ar garthion criw o 

ddefaid, a dangosodd hynny fod wyau llyngyr yr afu yn bresennol. Cynhaliwyd prawf FEC arall 

ar garthion defaid yn Hydref 2021. Fe wnaeth hynny amlygu baich parasitiaid sylweddol, ond 

dim llyngyr yr afu. Yn Nhachwedd 2021, cynhaliwyd prawf FEC ar garthion criw o wartheg a 

rannwyd yn ddau sampl mawr. Roedd canlyniad un sampl yn bositif ar gyfer llyngyr yr afu, a’r 

un arall yn bositif ar gyfer llyngyr y rwmen.  Gwelir y canlyniadau yn Nhabl 8.  

Tabl 8: Canlyniadau profion 2022, Fferm D 

Canfod wyau llyngyr – Mehefin 2021 

Wyau llyngyr yr afu 

Canfuwyd 
 

Nifer yr wyau mewn carthion – Hydref 2021 

Wyau math 
Trichostrongyle 
(fesul gram) 

Wyau 
Nematodirus 
battus (fesul 
gram) 

Oocystau 
llysdrogod (fesul 
gram) 

Wyau 
Strongyloides 
spp 

Wyau llyngyr yr 
afu  

5,100 50 5,530 5,350 Heb eu canfod 
 

Canfod wyau llyngyr - Tachwedd 2021 

Wyau llyngyr yr afu Wyau llyngyr y rwmen 

Canfuwyd (1 o blith 2 sampl mawr) Canfuwyd (1 o blith 2 sampl mawr) 
 

Strategaethau penodol i’r fferm 
Ceir argymhellion cyffredinol ynghylch cadw da byw dan do, eu profi, eu trin, a lleihau 

cynefinoedd malwod y llaid yn Atodiad 1. 

Casglwyd y bydd y tir ger afon Dyfi yn wlyb bob amser, felly argymhellwyd y dylid ystyried 

amseru’r pori ar y tir hwn yn ofalus, gan ddibynnu ar y glawiad. Yn ychwanegol, os porir y tir 

tra bydd yn wlyb, cynghorwyd y dylid monitro amlygiad i lyngyr yn ofalus trwy brofi gwaed neu 

garthion, i helpu i reoli’r sefyllfa. 

Nid yw gweddill y fferm mor debygol o brofi anawsterau â llyngyr, ond argymhellwyd y dylid 

bod yn ystyriol o’r mannau y gwnaeth yr arolwg o falwod eu hamlygu fel rhai peryglus iawn. 

 

Fferm E:  

Mannau heintus posibl a nodwyd ar y fferm yn 2021 
 Cafodd mannau heintus posibl ar y fferm eu nodi gan ddefnyddio gwybodaeth y ffermwr am 

y tir a thrwy chwilio am lecynnau cynefinoedd tebygol malwod. Ceir lluniau o’r mannau a 

samplwyd isod (Ffigur 11). Nodwyd fod y ffosydd a’r mannau corsiog yng nghaeau 1 a 2 yn 

fannau peryglus. Roedd mannau corsiog mawr yng nghaeau 3 a 4, sy’n addas i falwod y llaid.  

Mapio eDNA 2021 a 2022<< 

 Crëwyd mapiau ar sail y canlyniadau a gafwyd o’r mannau a samplwyd ledled y fferm. Roedd 

y map a luniwyd yn 2021 yn dangos mai’r prif fannau peryglus oedd y llecynnau o amgylch y 

ffosydd yng nghaeau 1 a 2 a ledled caeau 3 a 4, oherwydd yr oedd y tir hwn yn gorsiog. Fodd 

bynnag, ni chanfuwyd unrhyw gynefinoedd malwod y llaid yng nghae 5. 

 Yn 2022, cafwyd canlyniadau positif ar gyfer eDNA malwod y llaid yn y mannau a nodir ar y 

map. 

 

 

Canlyniadau profion da byw 2021 
Cynhaliwyd un prawf FEC yn Chwefror 2021 ar griw o wartheg. Fe wnaeth hynny amlygu fod 

llyngyr y rwmen yn bresennol ymhlith y fuches. Ni chanfuwyd unrhyw wyau llyngyr yr afu. 

Mapiau 2021 

Ffigur 10: Enghreifftiau o fannau peryglus yn Fferm E 

Maps 2022 

Coch: positif ar gyfer 

malwod y llaid  

(eDNA) 

 

Melyn: heb eu 

hadolygu yn ystod yr 

ymweliad 

Gwyrdd: Negyddol ar 

gyfer eDNA malwod 

y llaid (ond nid yw 

hynny’n golygu nad 

oes unrhyw falwod 

yno). 

Ffigur 12 : Map o fannau peryglus Fferm E 

Tabl 9: Canlyniadau profion 2021, Fferm E 

Canfod wyau llyngyr – Chwefror 2021 

Wyau llyngyr yr afu Wyau llyngyr y rwmen 

Heb eu canfod Canfuwyd  
 

Argymhellion 
Nid yw ffensio na phori cylchdro yn opsiynau ymarferol i’r fferm hon. Fodd bynnag, gellid 

defnyddio ffensio i atal mynediad at nentydd a ffosydd i atal cysylltiadau rhwng malwod y llaid 

a da byw. Gellid mynd i’r afael â phresenoldeb mannau positif yng nghae 4 trwy unioni 

draeniad diffygiol, ond gallai hyn fod yn ddrud. Argymhellwyd hefyd y dylid profi anifeiliaid yn 

rheolaidd i weld a yw anifeiliaid yn ysgarthu wyau llyngyr ar y tir, ond gallai hyn fod yn anodd 

oherwydd y polisi hyblyg o ran cadw da byw o dan do ar y fferm. 

Canlyniadau profion da byw 2022 
Cynhaliwyd un prawf FEC yn Chwefror 2022 ar griw o wartheg. Fe wnaeth hyn ganfod fod 

llyngyr y rwmen yn bresennol ymhlith y fuches, ond nid oedd unrhyw lyngyr yr afu.  

Tabl 10: Canlyniadau profion 2022, Fferm E 

Canfod wyau llyngyr – Chwefror 2022 

Wyau llyngyr yr afu Wyau llyngyr y rwmen 

Heb eu canfod Canfuwyd  

 

Strategaethau penodol i’r fferm 
Ceir argymhellion cyffredinol ynghylch cadw da byw dan do, eu profi, eu trin, a lleihau 

cynefinoedd malwod y llaid yn Atodiad 1. 

Casglwyd y bydd y tir ger afon Dyfi yn wlyb bob amser, felly argymhellwyd y dylid ystyried 

amseru’r pori ar y tir hwn yn ofalus, gan ddibynnu ar y glawiad.  

Mae gweddill y fferm yn debygol o gael canlyniadau positif yn sgil profion ar gyfer llyngyr yr 

afu, felly cynghorwyd y dylid rheoli a monitro anifeiliaid sy’n pori mannau y nodwyd eu bod yn 

rhai peryglus iawn.    

Awgrymwyd hefyd y dylid ceisio lleihau risg llyngyr mewn caeau peryglus iawn trwy ddefnyddio 

ffensys i gyfyngu ar fynediad da byw at y nant wrth ymyl rhai o’r caeau.   

Casgliadau ac Argymhellion 

Casgliadau 
Fe wnaeth y prosiect gadarnhau natur gymhleth haint llyngyr yr afu a’r rwmen ymhlith da byw. 

Yn ychwanegol, cadarnhaodd y prosiect y gellid defnyddio samplu eDNA fel adnodd i nodi 

mannau ble ceir risg sylweddol o lyngyr ar ffermydd. Dylid defnyddio hyn ar y cyd â 

strategaethau eraill megis profion FEC a phrofion gwaed, gweithredu cyngor milfeddygon a 

thrin da byw yn fuan ar ôl eu symud dan do, cyn eu troi allan ac ar ddechrau’r hydref, er mwyn 

hwyluso dull cynaliadwy o reoli llyngyr.  Yn ychwanegol, wrth i dueddiadau o ran tymheredd a 

glawiad newid, dylid amrywio amseriad profion i ganfod llyngyr yn unol â hynny.   

Yn sgil y ffaith nad oedd hwn yn brosiect hir a’r cyfyngiadau yn sgil Covid-19 a wnaeth gyfyngu 

ar y gallu i gynnal profion, ymweliadau â ffermydd a chyfarfodydd yn 2020 a 2021, ni lwyddwyd 

i gynnal cymaint o brofion ag y bwriedid yn wreiddiol. Hefyd, ar ôl cwblhau’r holl brofion yn 

2021, nododd y grŵp gweithredol nad oedd ffensio mannau ble’r oedd perygl sylweddol o 

lyngyr ar y ffermydd yn addas ym mhob sefyllfa.  Er enghraifft, nid oedd ffensio ffynhonnau 

neu draciau mwdlyd â phyllau bychan yn ymarferol nac yn gost effeithiol. 

Mae lleiafu cynefinoedd malwod y llaid a chyfyngu ar fynediad da byw at y cynefinoedd hyn 

yn heriol. Gall hynny fod yn gostus neu’n anymarferol, yn dibynnu ar amgylchiadau’r fferm. 

Dull arall a fabwysiadwyd gan rai o ffermydd y prosiect oedd profi da byw a rhoi triniaeth 

briodol iddynt cyn eu symud i bori ar dir ble gellid canfod malwod y llaid. Yn y bôn, roedd 

hynny’n atal llyngyr yr afu rhag dod i gysylltiad â malwod y llaid, gan atal cwblhau cylch oes 

llyngyr yr afu.   

Argymhellion cyffredinol 
Pwysleisiwyd yr argymhellion hyn yn ystod y prosiect: 

• Dylid trin gwartheg a defaid yn fuan ar ôl eu symud dan do er mwyn difa llyngyr, gan 

ddefnyddio meddyginiaeth gwrthlyngyr sy’n addas i’w defnyddio rhag llyngyr ifanc a 

rhai yn eu llawn dwf (er enghraifft, triclabendazole neu closantel).  

• I gynyddu’r tebygolrwydd y gellir symud gwartheg a/neu ddefaid sydd heb lyngyr i 

borfa, dylid profi’r carthion cyn eu troi allan. Os bydd y prawf hwn yn canfod wyau 

llyngyr, dylid trin anifeiliaid â meddyginiaeth gwrthlyngyr sy’n targedu llyngyr yn eu 

llawn dwf (closantel neu clorsulon).  

• Dylid profi da byw ar ddechrau’r hydref fel y gellir penderfynu a oes angen dos yn ystod 

yr hydref. Y nod yw ymdrechu i’r eithaf i leihau ail-halogi porfeydd oherwydd fe wnaiff 

hynny helpu i reoli llyngyr yn y tymor hir.   

• Dylid lleihau amgylchedd malwod y llaid i leihau’r perygl o heintio yn ystod yr haf. Mae 

hyn yn cynnwys atgyweirio draeniau a defnyddio cerbydau sy’n achosi llai o rigolau 

(teiars lletach, y llwybr a ddewisir ac ati).  

• Dylid cyfyngu ar nifer yr anifeiliaid a brynir neu a gyflwynir o ffermydd eraill a dylid 

gweithredu trefniadau cwarantîn caeth. Mae hyn hefyd yn ffordd effeithiol o leihau’r 

risg o halogi â llyngyr.  

Mae’n bwysig hefyd ystyried newidiadau o ran tymheredd a glawiad wrth ddatblygu 

strategaethau rheoli llyngyr, oherwydd mae’r newid yn yr hinsawdd eisoes wedi ymestyn 

y tymor llyngyr.  

 
 
 
 



21 
 

 

Argymhellion am brosiectau tebyg yn y dyfodol 
Fe wnaeth y prosiect gynnig gwersi pwysig i’w dysgu o ran trefnu cynlluniau o’r fath yng 

Nghymru.  

• Fe wnaeth y prosiect gynnig cyfle i wneud defnydd ymarferol o ganfyddiadau ymchwil 

arloesol ar ffermydd. Dylid datblygu rhagor o arbrofion i weithredu’r dull ar raddfa 

ehangach ac ystyried cost effeithiolrwydd. 

• Mae llunio a threfnu prosiectau yn dda yn hanfodol er mwyn sicrhau y bydd y mathau 

hyn o brosiectau yn llwyddiannus. 

• Mae angen adnoddau gweinyddol digonol i gynnal y prosiect, er enghraifft, i gysylltu â 

ffermwyr, eu hatgoffa a’u cynorthwyo i barhau i ymdrin â nodau’r prosiect.   

• Mae cyfathrebu da yn ofynnol er mwyn perswadio ffermwyr i gyfranogi. Roedd y ffaith 

fod holl ffermwyr y grŵp yn gleientiaid i Filfeddygon Ystwyth, a’u hawydd i fynd i’r afael 

â’u hanawsterau o ran llyngyr, yn fuddiol i’r prosiect.   

Atodiad 

Atodiad 1: Argymhellion cyffredinol / strategaethau i atal llyngyr 

Cynlluniau / strategaethau ynghylch llyngyr 

Tymheredd a 
glawiad  

Mae blwyddyn wlyb a chynnes yn ddelfrydol i lyngyr. Pan fydd tymereddau yn uwch nag 8ºC, bydd cynnydd yng 
nghamau porfa cylch oes llyngyr ac yn symudiadau malwod. 
Mae newidiadau o ran tymheredd a glawiad hefyd yn dylanwadu’n enfawr ar ddatblygiad strategaethau - ,mae’r tymor 
llyngyr eisoes wedi ymestyn.  

Llyngyr y 
Rwmen 

Rhoddir llawer o sylw i lyngyr y rwmen, ond mae eu pwysigrwydd yn destun anghydweld; dywed rhai na wnânt achosi 
problem oni cheir niferoedd enfawr ohonynt, a dywed eraill eu bod yn bwysig.  

Ymwrthedd i 
gyffuriau 

Os canfyddir ymwrthedd i gyffur penodol ar fferm, ni ddylid ar unrhyw gyfrif defnyddio’r cyffur hwnnw i drin yr 
anifeiliaid. Mae cynhyrchion eraill ar gael.  

Math o dir / 
cynefinoedd 
sy’n addas i 
falwod y llaid 

Argymhellir y dylid lleihau, os yn bosibl, presenoldeb cynefinoedd ar gyfer malwod. Fe wnaiff hynny helpu i reoli 
llyngyr trwy leihau maint a nifer y mannau ble ceir risg o halogi.  
 
Dyma’r prif fannau y dylid bod yn ymwybodol ohonynt:   
- Draeniau wedi torri/blocio 
- Rhigolau wedi’u hachosi gan gerbydau ar draws caeau 
- Mannau mwdlyd wrth y nentydd 
 
Os yn bosibl, argymhellir y canlynol:  

- ffensio i atal da byw rhag mynd i’r mannau hynny (yn aml iawn, bydd hi’n anodd gwneud hynny ar fferm)  
- atgyweirio draeniau  
- defnyddio system pori cylchdro 
- symud cafnau porthi a bwcedi mwynau 
- defnyddio cerbydau sy’n achosi llai o rigolau 

 

Prynu anifeiliaid 
Argymhellir y dylid cyfyngu ar y nifer o anifeiliaid a brynir, oherwydd gallai prynu gwartheg o fannau eraill arwain at 
ddod â niferoedd sylweddol o lyngyr i’r fferm, gan halogi porfeydd ag wyau llyngyr yr afu a’r rwmen. 

Cadw da byw 
dan do / 
triniaethau 

Mae cadw da byw dan do yn egwyl ddefnyddiol o’r borfa ac yn gyfle i drin da byw rhag llyngyr.  
Argymhellir y dylid gwneud y canlynol:  

- Trin da byw yn fuan ar ôl eu symud dan do – i glirio unrhyw faich llyngyr sydd ganddynt 



23 
 

➔ Defnyddio meddyginiaeth gwrthlyngyr i ladd llyngyr yn eu llawn dwf a llyngyr ifanc (opsiynau posibl o 
ran y driniaeth: triclabendazole neu closantel) 

- Profi da byw cyn eu troi allan – i ganfod a oes unrhyw wyau yn eu carthion  
➔ Defnyddio meddyginiaeth gwrthlyngyr i drin llyngyr yn eu llawn dwf (opsiwn posibl o ran triniaeth: 

oxyclozanide) 
- Profi’r gwaed yn gynnar yn yr hydref - i ganfod a oes angen rhoi dos i’r da byw yn yr hydref 

 
 Yn achos defaid, os na chanfyddir wyau llyngyr yr afu ond canfyddir wyau llyngyr y rwmen, argymhellir y dylid 
defnyddio oxyclozanide i drin y mamogiaid teneuach yn unig, oherwydd mae’n debygol y bydd y gweddill yn iawn. 

 

Daliwch Sylw Argymhellion cyffredinol yw’r argymhellion a gynigir uchod, felly nid ydynt o reidrwydd yn berthnasol i bob fferm. 

